
Broj: 01-05-3793/16-AP-6
Datum, 30.12.2016 godine

Na osnovu člana 25. stav 1. tačka 2. Statuta općine Zavidovići (“Službeni glasnik Općine Zavidovići” broj 5/2008 i 5a/2008 ) i člana 1. Odluke o pristupanju izradi Strategije integriranog razvoja Općine Zavidovići  za period 2017-2026. godine  (“Službeni glasnik Općine Zavidovići” broj 11/2015),  Općinsko vijeće Zavidovići na 3. sjednici, održanoj 30.12.2016. godine donijelo je 

ODLUKU

O USVAJANJU STRATEGIJE INTEGRIRANOG  RAZVOJA 

OPĆINE ZAVIDOVIĆI ZA PERIOD 2017-2026 GODINE

Član 1.


Usvaja se Strategija integriranog razvoja Općine Zavidovići  za period 2017-2026. godine.

Član 2.

Strategija integriranog razvoja Općine Zavidovići  za period 2017-2026. godine čini sastavni dio ove Odluke.

Član 3.


Ova odluka stupa na snagu prvog narednog dana od dana objavljivanja u “Službenom glasniku općine Zavidovići”, a primjenjuje se od 01.01.2017. godine do 31.12.2026. godine.

                    Redžo Seferović


O B R A Z L O Ž E NJ E

PRAVNI OSNOV

U članu 25. stav 1. tačka 2. Statuta Općine Zavidovići („Službeni glasnik općine Zavidovići“ broj 5/2008 , 5a/2008) određeno je da : „Općinsko vijeće u okviru svoje nadležnosti: donosi odluke i druge opće akte kojima uređuje pitanja iz samoupravnog djelokruga Općine“

U članu 1. Odluke o pristupanju izrade strategije integriranog razvoja općine Zavidovići za period 2017-2026. godina („Službeni glasnik općine Zavidovići“ broj 11/2015) određeno je da: „Ovom Odlukom se odobrava i pokreće postupak izrade Strategije integriranog razvoja Općine Zavidovići, za period 2017-2026., koja će biti osnova za srednjoročni socijalno-ekonomski razvoj općine“
RAZLOZI DONOŠENJA ODLUKE

Strateško planiranje kao proces predstavlja nezaobilaznu stavku bilo koje aktivnosti usmjerene prema poboljšanju životnog standarda kroz ujednačenost razvoja, angažovanje lokalnih resursa, povećanje produktivnosti, nastupa na tržištu itd. Strateško planiranje također, predstavlja regulacioni instrument usmjeren ka balansiranju razvojnih potencijala i mogućnosti u svim sferama društvenog života. Njegova svrha nije samo identificiranje aktuelnih problema nego ukazivanje mogućnosti njihovog prevazilaženja.

Cilj izrade Strateškog plana razvoja općine Zavidovići predstavlja analizu potencijalnih razvojnih mogućnosti, njihovu valorizaciju i davanje usmjerenja ka njihovom što kvalitetnijem korištenju sa ciljem što većeg stepena iskorištenosti koje treba da ima odraza na poboljšanje kvalitete života stanovništva.

Strategija integriranog razvoja općine Zavidovići za period 2017- 2026. godine, kao temeljni instrument za unaprijeđenje i upravljanje razvojem općine je obavezan dokument, bitan za kvalitetno planiranje kao i ključna pretpostavka za korištenje pretpristupnih fondova EU. Neki od ključnih razloga zašto je strategija nezaobilazan dokument pri kreiranju i implementaciji razvojnih planova svake lokalne zajednice jesu:

· Postojanje šireg strateškog okvira za planiranje u lokalnoj zajednici - na taj način se i drugi učesnici upoznaju sa strateškim planovima Općine, a investitorima će se moći predstaviti pouzdanija slika stanja lokalne sredini u budućnosti, koja doseže mnogo dalje od kratkih političkih mandata funkcionera na vlasti 

· Utvrđivanje osnovnih resursa sa kojima raspolažemo, problema i potreba lokalne zajednice – za prave odluke je potrebno ozbiljno naučno i tehničko poznavanje resursa i njihove stvarne raspoloživosti 
· Stvaranje zajedničke vizije budućnosti i razvoja općine - potrebno je da naučimo šta je vizija i osmislimo atraktivnu viziju naše zajednice 

· Utvrđivanje i upoznavanje drugih učesnika sa prioritetima, aktivnostima, projektima, izvorima finansiranja i mehanizmima upravljanja koje smo odabrali - odluke koje se ne sprovode kroz aktivnosti ne znače ništa, a da bi se krug zatvorio, aktivnostima je potrebno upravljati svakodnevno 
· Sprječavanje mogućih nesporazuma među zainteresovanim stranama (javni sektor/privatni sektor, itd.) - različitim interesima je potrebno upravljati kao resursima, primjenom inovativnih pristupa i razvijanjem partnerskih odnosa. Različitost često može da otvori više mogućnosti investitorima.

· Uključivanje građana u upravljanje lokalnom zajednicom (otpadom, vodosnabdevanjem, itd.), proširujući znanja o održivom upravljanju - odgovoran građanin olakšava upravljanje lokalnom zajednicom i štedi novac pri pružanju usluga 

· Stvaranje partnerstva među različitim zainteresovanim stranama, bilo privatnim ili javnim u lokalnoj zajednici - javni sektor ne može sve sam. Potrebno je podsticati i pomagati partnerstva na svim nivoima (mikro + makro)

· Obezbjeđivanje lakšeg pristupa međunarodnim projektima i sredstvima - donatori gotovo bez izuzetka postavljaju stratešku viziju i participativan pristup kao osnovni preduslov na konkursima i pozivima za dodjelu sredstava za finansiranje programa i projekata

· Kako bismo postali što atraktivnija sredina za investitore -  bolje usluge, stabilno planiranje i rukovođenje su najbolji preduslovi za privlačenje investitora. 

POTREBNA SREDSTVA

Za realizaciju ove Odluke nisu neophodna budžetska sredstva.

